
)په درییم قطار کې(افغانستان   

د افغانستان دولت، د قاچاق ضد هڅو باندې د کووید 

پانډمي د اغېزو په پام کې نیولو سره، د قاچاق د  ۱۹

له منځه وړلو لپاره حداقل معیارونه نه دي پوره کړي 

په دې برخه کې مهمې هڅې نه دي ترسره  او همدارنګه

کړې. د دغه راپور د چمتو کېدو په بهیر کې، په یو 

له  –دولتي برخو کې، جنسي مرییتوب )بچه بازي  شمېر

هلکانو څخه د نارینه وو له خوا جنسي ناوړه ګټه 

اخیستنه او استثمار( او د سرتېرو ماشومانو ګومارنه 

په دې توګه او ترې کار اخیستنه شتون درلود؛ 

پاته ده. دولت په  کې قطار درییم پهافغانستان په 

دې برخه کې د کمو مهمو هڅو له درلودلو سره سره، 

انساني قاچاق ته د رسېدنې په برخه کې د پام وړ یو 

لړ ګامونه اخیستي دي، لکه، د امنیتي ځواکونو د هغو 

غړو عدلي تعقیب او محکومول، چې بچه بازي کول، د 

اکونو په لیکو کې د ماشوم سرتیري منع امنیتي ځو

او د قاچاق پر جرمونو د لویو جرمونو سره د کول، 

مبارزې رییس تورنېدل. همدارنګه د لوګر ولایت د یو 

ز. کال په دوسیه کې  ۲۰۱۹ښوونځي مدیر هم د لوګر د 

چې بچه بازي هم پکې شامله وه، تورن شو او هغه 

دوسیې په تړاو  لومړنی دولتي کارکوونکی و، چې د دغه

. همدارنګه دولت، د امنیتي، عدلي او قضایي لتورن شو

ادارو د کارکوونکو او چارواکو لپاره د قاچاق ضد 

روزنې کچه کې زیاتوالی راوستی او همدارنګه د ملي 

ارجاع سیستمونه یې د قاچاق د قربانیانو د پېژندنې 

، لپاره او هغوی ته د مناسبونو خدمتونو وړندې کولو

نهایي کړی دی. په همدې حال، دولت تراوسه پورې هغه 

لوړپوړي دولتي یا امنیتي کارکوونکي تر عدلي او 

قضایي تعقیب نه دی راوستی، چې د قاچاق اړوندو پېښو 

کې لاس لري. دولت، د انساني قاچاق د نورو جرمونو د 

په تړاو چې پر بچه بازي نه شاملېږي، د رسېدنې 

کړ. یو نړیوال سازمان راپور محدودو هڅو راپور ور

ورکړ، چې دولت یا دولت پورې وسله والې ډلې د کال 

ماشومان په خپلو لیکو  ۲۴په بهیر کې لږترلږه 

ګومارلي او کار ترې اخیستی دی. دولت، د ملي اردو 

او پولیسو هېڅ کوم چارواکی، په خپلو لیکو کې د 

ب ماشومانو د ګومارنې په تور تر عدلي او قضایي تعقی

دولت همدارنګه د انساني قاچاق د نه دی راوستی. 

قربانیانو نیونې، بندي کولو او ترې ناوړه ګټې 

اخیستنې لړۍ ته دوام ورکړی؛ په ځانګړې توګه هغوی د 

اخلاقي جرمونو په تورن کړی، همدارنګه هغه قربانیان 

چې پرېکړه یې کړه وه، چې د قاچاق جرمونه د قانون د 

ور ورکړي، تر جنسي برید لاندې هم تطبیق ادارو ته راپ

له قربانیانو څخه د کافي ملاتړ د نشتوالي راغلی دی. 

له امله، یو شمېر نادولتي موسسې نه غواړي، له 

قربانیانو سره مرسته وکړي، ترڅو د قاچاقچیانو په 

  تړاو د قانون د تطبیق ادارو ته راپور ورکړي.  

 لومړیتوب لرونکي وړاندیزونه: 

او پوځي چارواکو او کارکوونکو په ګډون د  د پولیس

مجرمینو د رتبې له په پام کې نیولو پرته، پر 

انساني قاچاقو د شکمنو کسانو جنایي څېړنې او عدلي 

د بچه بازي • تعقیب او د مجرمینو د محکومیت دوام. 

په ګډون د افغانستان د امنیتي ځواکونو له خوا له 

ماشومانو څخه د ناقانونه کار اخیستنې لړۍ ته د پای 

ټکی اېښودل او د وسله والو ډلو له لیکو څخه د 

ماشومانو ایستل او په کافي ملاتړ سره یې له خپلو 

د قاچاق د قربانیانو • کورنیو سره یې یو ځای کول. 

کې پېژندنه او له دې څخه ډاډ ترلاسه کول، مخکې له مخ

چې د تعامل پرمهال، له قربانیانو څخه د امنیتي 

د ماشوم د ملاتړ ملي • ځواکونو له خوا ملاتړ کېږي. 

کمېټه باید د دې واک او ځواک پیدا کړي، چې هغه 

دولتي کارکوونکي وپېژني چې د بچه بازي په ترسره 

و له دندې څخه یې کولو یا تسهیلولو کې ونډه لري، ا

د ایستلو وړاندیز وکړي. د قاچاقچي د ناقانونه کړنې 

لپاره، د قرباني مجازاتول او ترې ناوړه ګټّه 

اخیستنه، هغوی دې مجبوري، چې اخلاقي جرایم ترسره 

د قاچاق ضد مقررو په تړاو چې د جزا په کوډ • کړي. 

کې دی، او همدارنګه د جنسي قاچاق پېښو کې د 

د منعې حکم په تړاو، چې د ښځو په وړاندې منځګړیتوب 

کال ز. د تاوتریخوالي د مخنیوی قانون کې یې  ۲۰۰۹د 

یادونه شوې، د عدلي سیستم د کارکوونکو او چارواکو 

د هغو قضیو ملاتړ، چې د نادولتي وسله والو  •روزنه. 

ډلو له خوا د ماشومانو د ګومارنې او جذب په اړه 

انیانو څخه د ملاتړ او د د ماشوم قاچاق له قربدي. 

قربانې د پېژندنې په تړاو، امنیتي کارکوونکو ته 

رڼې لارښوونې وړاندې کول او پّه دې برخه کې هغوی ته 

د قربانیانو د پېژندنې او خدمتونو • روزنه ورکول. 

تصویبول، خپرول  SOPته د هغوی د ارجاع په موخه د 

انساني • او په اړه یې د پراخو روزنو وړاندې کول. 

قاچاق ته د رسېدنې قانون د تطبیق ظرفیت پیاوړتیا، 

لکه په کورنیو چارو وزارت او ولایتونو کې د انساني 

قاچاق د واحدونو لپاره د روزنې او سرچینو وړاندې 

د قاچاق د قربانیانو په ځانګړې توګه نارینه . • کول

قربانیانو لپاره د پناهځای چمتو کولو او هغوی د 

وړاندې کولو په موخه، د سرچینو ځانګړي خدمتونو د 

د قاچاق د نورو ډولونو لپاره د ټاکل شویو • کول. 

مجازاتو په برخه کې د بچه بازۍ د جرم لپاره د 

فصل  ۵مجازاتو د زیاتولو په موخه د جزا کوډ د 

په سیمه ییزه کچه د انساني قاچاق په • تعدیلول. 

نون د تړاو په ځانګړې توګه په دې برخه کې د قا

تطبیق، ټولنیزو خدمتونو او ټولنیزو مخنیوونکو 

د معلوماتو • اقداماتو په اړه د پوهاوي کچه لوړول. 

د راټولولو لپاره د انساني قاچاق سره د مبارزې 

 عالي کمېسیون او هڅو څخه یې ملاتړ. 

 عدلي تعقیب: 

دولت په دې برخه کې د قانون تطبیق هڅو کې زیاتوالی 

راوستی په ځانګړې توګه د بچه بازي په برخه کې. په 

له مجازاتو پرته، د ماشومانو د ګومارنې همدې حال، 

په برخه کې، د کارکوونکو لاس لرل دوام درلود. له 

انساني قاچاق او کډوالو قاچاق د مخنیوي قانون 

ه ګډون جنسي قاچاق او د کار ز( د بچه بازۍ پ۲۰۱۷)

لپاره قاچاق جرم ګڼي. دغه قانون په دې برخه کې له 

پنځو تر اتو کلونو پورې د بند مجازاتو وړاندوینه 

کړې ده. دغه مجازات، کافي مجازات او د جنسي قاچاق 

له پلوه، د نورو لویو جرمونو سره متناسب مجازات 

تثمار او دی. که د وسله والو جګړو لپاره د ماشوم اس

کارونه د قرباني د مړینې لامل شي، قانون تر دې هم 

کلونو  ۱۲تر  ۱۰سخت مجازات ټاکي، چې حداکثر یې له 

بند او آن په ځېنو وختونو د اعدام سزا ده. د جزا د 

مه ماده، د جنسي موخو او کار  ۵۱۰ز. کوډ  ۲۰۱۸

مه ماده، د  ۵۱۱لپاره قاچاق جرم ګڼي. د دغه کوډ 

نو لپاره په هغه صورت کې چې قرباني یې قاچاق د جرمو

کلونو بند او که چېرې  ۱۰تر  ۵لوی نارینه وي له 

 ۱۰، له یا بچه بازي ويقرباني یې ماشوم یا ښځه وي 

دغه مجازات کلونو بند پورې مجازات ټاکلی دی.  ۱۶تر 

په کافي اندازه سخت دی او د نورو لویو جرمونو لکه 

 ۵۱۲دی. د دغه قانون  جنسي تیري مجازاتو سره متناسب

مه ماده، د هغو مجرمینو لپاره، چې د جنسي موخو یا 

 ۲۰تر  ۱۶جګړې لپاره کسان په زوره قاچاق کړي، له 

کلونو بند او د قرباني د مړینې په صورت کې، چې 

کلونو بند ټاکي.  ۳۰تر  ۲۰جګړې ته مجبور شوی، له 

ز. کال د جزا کوډ، د  ۲۰۱۸په داسې حال کې، چې د 

ه بازي پورې اړوند نور جرمونه په ځانګړې توګه چې بچ

یو شمېر یې د قاچاق جرمونه ګڼل کېږي، جرم ګڼي، خو 

د بچه بازۍ د یو شمېر پېښو لپاره، تر هغه کم 

مه ماده کې یې یادونه شوې  ۵۱۰مجازات ټاکلی، چې په 

ده. زیاتره دغه مجازات جدي نه و او نه هم له هغو 

چې د نورو لویو جرمونو لکه  مجازاتو سره متناسب دی،

جنسي تیري لپاره ټاکل شوی دی. دولت همدارنګه د 

جنسي قاچاقچیانو د محکومیت او عدلي تعقیب په برخه 

ز. کال د ښځو په وداندې د تاوتریخوالي د  ۲۰۰۹کې د 

 مخنیوي قانون، له حکمونو څخه کار اخیسل. 

ې د مرتکبینو د ځواب وینې په برخه کې، د سیاسي اراد

له زیاتوالي سره سره، د دولتي سرچینو نشتوالی او د 

امنیتي وضعیت د خرابېدو له امله، له قاچاق سره د 

مبارزې قوانین پلیتابه ننګولی دی. قضاییه قوې له 

بودجې او ځواک له کموالي سره مخه  او تر فشار لاندې 

په ځېنو مواردو کې بې اغېزه وه. قضایي چارواکي تر 

چارواکو یا مجرمینو له خوا ګواښل ډېره د فاسدو 

، که چېرې قاضیان یا کېږي. په ښاري سیمو کې

څارنوالان د کوم قانون وضاحت و نه ارزوي یا د قانون 

له وضعیت څخه بې خبر وي، نو د عرف قانون پلی کوي، 

چې دغه چاره تر ډېره بریده د ښځو په وړاندې له 

چې د ښځو  تبعیض ډک چلند لامل ګرځي. په داسې حال کې،

په وړاندې د تاوتریخوالي د مخنیوي قانون په صراحت 

سره منځګړیتوب منعه کوي او د افغانستان نور قوانین 

په جنایي قضیو کې منځګړیتوب ته اجازه نه ورکوي او 

نه یې مجاز ګڼي، قاضیان او پولیس تر ډېره د قاچاق 

قربانیانو قضیې د منځګړیتوب له لارې حلوي. په یو 

یمو کې، دولت ضد ځواکونه لکه طالبان، د خپل شمېر س

عدالت عادي اقدامات په ځانګړې توګه د قاچاق د 

قربانیانو په برخه کې پلی کوي. په یو شمېر مواردو 

کې د جنسي ناوړه ګټه اخیستنې مواردو ته هم 

شاملېږي، طالبانو دواړه هم مرتکب او هم قرباني 

 اعدام کړی دی.  

د تېر کال په څېر، وزارتونه په دې برخه کې محدود 

معلومات وړاندې کړي، چې له تېرو کلونو سره یې 

پرتلنه ستونزمنوي. د کورنیو چارو وزارت راپور 

قضیې لویې څارنوالي لېږل  ۲۳۷ورکړ، چې د بچه بازۍ 

قضیه یې د دغه راپور د  ۱۸۵شوی، چې له دې جملې څخه 

و کې، د پولیسو ترڅېړنې چمتو کېدو په وروستنۍ پړا

 ۱۶ز. کال  ۲۰۱۹لاندې قرار درلود؛ البته شمېره پر 

مواردو کې وه. دولت په  ۱۴شکمن کسان د قاچاقو په 

جلا توګه د انسان قاچاق د هڅو په اړه اضافي شمېرې 

تنو شکمنو کسانو څخه  ۵۰وړاندې کړي. دغه راپور، له 

د پیل  د څېړنې او د نامعلومو دوسیو د قضایي تعقیب

چې د دغو په تړاو خبر ورکړ. دا روښانه نه وه، 

څېړنې څومره شمېر د انسان د قاچاق په تړاو ترسره 

شوې دي. سربېره پر دې، عبدالرزاق احمدزی، د کورنیو 

چارو وزارت د ځانګړو جرمونو رییس، د قاچاق په جرم 

تورن شو. هغه تر ټولو لوړپوړی دولتي چارواکی دی، 

تورونو سره مخ شوی دی. لویه چې له دغه ډول 

څارنوالي په بچه بازۍ پورې اړوندو څلورو قضیو کې، 

شکمنو په تړاو څېړنې پیل کړې دي. په یو بل  ۱۹د 

مورد کې، دولت د ماشومانو د جنسي ناوړه ګټه 

اخیستنې په ځانګړې توګه د هغه بچه بازۍ پېښې په 

 ز. کال په نومبر کې په لوګر افشا ۲۰۱۹تړاو، چې د 

شو، څلور شکمن کسان تورن کړ. له دغو کسانو څخه یو 

یې د یو ښوونځي مدیر او لومړنی دولتي کارکوونکی و، 

چې د ماشومانو پورې اړوند جنسي تیری په تړاو محکوم 

شو. قضاییه قوه، د افغانستان د ملي پولیسو اوه تنه 

افسران په یوه دوسیه کې، او د افغانستان د ملي 

تیري په بله دوسیه کې د دغه راپور اردو دوه تنه سر

د چمتو کېدو په بهیر کې، د بچه بازۍ، وژنې، لواطت 

او تېرې په تور محکوم کړل. دا لومړني پېژندل شوي 

دوسیې وي، چې دولت د پولیسو سرتیري د بچه بازۍ په 

سرتیری په جرم تورن کړ. محکمو د ملي پولیسو یو تن 

او څلور تنه نور  کال بند ۳۰اعدام، دوه تنه نور په 

کال بند محکوم کړل. محکمو د ملي اردو دوه  ۲۴یې پر 

کلونو بند محکوم کړل. سربېره پر  ۱۸تنه سرتیري پر 

تنه نور پر ماشومانو د جنسي تیري په  ۹دې، محکمه 

ماشومانو  ۱۶۵کال د  ۲۰۱۹تور، چې د لوګر ولایت د 

څخه د ناوړه ګټه اخیستنې په تړاو و، محکوم کړل. د 

عالي کمېسیون د وینا له مخې، د راپور د تدوین د 

دوسیې په ابتداییه  ۴۷پای په پړاو کې، د قاچاقو 

نورې دوسیې  ۷۶نورې د استیناف محکمې او  ۳۵محکمې، 

په ستره محکمه کې وې. په بچه بازۍ پورې دیارلس 

دوسیې په ابتداییه محکمه او اته نور د استیناف په 

تنه قاچاقچیان له قاچاق محکمه کې وې. محکمې اوه 

سره د مبارزې قانون او د ښځو پر وړاندې د 

 تاوتریخوالي د مخنیوي قانون، پر بنسټ، محکوم کړل. 

 

په داسې حال کې، چې دولت د دولتي هغو چارواکو د 

څېړنې، عدلي تعقیب او محکومیت لپاره، چې په 

پورتنیو ادعاوو کې د بچه بازۍ د جرم شریک وو، 

خو د قانون حاکمیت ته نه پاملرنه او په اقدام وکړ، 

قاچاق په ځانګړې توګه بچه بازۍ کې رسمي ښکلتیا، لا 

د افغانستان امنیتي ځواکونه په هم پراخه وه. 

ځانګړې توګه ملي پولیس، د افغانستان سیمه ییز 

ز. کال کې منحل شو، د بچه بازۍ  ۲۰۲۰پولیس، چې په 

اوه. سیمه ییزو لپاره د هلکانو ګومارنې ته دوام ورک

چارواکو دا ومنل، چې یو شمېر پولیس په ځانګړې توګه 

د تلاشیو پوستو قوماندانان د بچه بازۍ لپاره هلکان 

ګوماري. یو نړیوال سازمان راپور ورکړ، چې افغان 

امنیتي ځواکونه یا د دولت له ملاتړ څخه برخمنې 

ملیشې، د دغه راپور د تدوین په بهیر کې، د بچه 

ګډون د جنسي تاوتریخوالي اوه پېښه ترسره  بازۍ په

کړي دي. په دغو مواردو کې، د ملي پولیسو درې پېښې، 

د سیمه ییزو پولیسو یوه پېښه، د ملي اردو د 

ځواکونه یوه پېښه، د ملي اردو د ځمکنیو ځواکونو 

یوه پېښه، او له افغان دولت څخه برخمنه وسله والې 

دولت، د ملي پولیسو او شاملېږي. پېښې ته  ېډلې یو

سیمه ییزو پولیسو په یوه دوسیه کې، د ښکېلو 

چارواکو د قضایي تعقیب او محکومیت په اړه خبر ورکړ 

او څرګند یې کړ، چې د نورو پاتو مواردو د څېړلو په 

حال کې دی. سربېره پر دې، یو نړیوال سازمان څرګند 

د کړ، چې راپور شوي موارد، قربانیانو او جنسیت ته 

د ستونزې ټول زیان رسېدو او اندېښنو له امله، 

اړخونه نه منعکسوي. یو امنیتي ځواکونه او له دولتي 

چې یو شمېر په مستقیمه  –ملاتړ څخه برخمنې ملیشې 

هلکان د  –توګه له دولت څخه مالي ملاتړ ترلاسه کوي 

بچه بازۍ لپاره ګوماري. ویل کېږي، چې د ملي اردو 

ځېنو مواردو کې، د خواړه او یو شمېر سرتیري په 

 پیسې په ورکړې سره، هلکان بچه بازۍ ته هڅوي. 

د افغانستان امنیتي ځواکونه لکه ملي اردو، ملي 

پولیس او سیمه ییز پولیس، چې اوسمهال منحل شوی دی، 

لا هم په جنګي او غیرجنګي موخو لپاره د ماشومانو 

و ګومارنې ته دوام ورکوي. دفاع وزارت او د کورنی

چارو وزارت له ماشومانو څخه د جنسي ناوړه ګټه 

اخیستنې د مخنیوي په برخه کې، پر خپلو پخوانیو 

کړنلارو متکي وو. یو نړیوال سازمان څرګند کړ، چې 

د ملي پولیسو د ګومارنې په مرکزونو کې د دولت 

او ماشوم د ملاتړ واحدونو له لارې د ماشوم سرتیري 

په برخه کې، پراخ  ماشوم ګومارنې سره د مبارزې

 ۳۴ز. کال راهیسې په  ۲۰۱۸پرمختګونه لرل. دولت له 

ولایتونو د ماشوم د ملاتړ واحدونه جوړ کړی دی. د دغه 

راپور د تدوین په بهیر کې، دغه واحدونه ټول فعال 

وو. د ولسمشر د دفتر د څرګندونو له مخې، د ملي 

وزارت د کال په بهیر کې د ملي او امنیتي ځواکونو 

ماشومانو له ګومارنې څخه مخنیوی  ۵۰۵۰په لیکو کې د 

ز.  ۲۰۲۰کړی دی. په همدې حال، یو نړیوال سازمان پر 

کال راپور ورکړ، چې سیمه ییزو وسله والو او د دولت 

ملاتړ ډلې په ګډه اته تنه ماشومان ګومارلي او ترې 

ګټه اخیستی دی. د ملي پولیسو ځواکونو پنځه تنه 

انستان د ملي اردو ځواکونو څلور ماشومان او د افغ

ماشومان ګومارلي او کار ترې اخیستی دی او دولت 

پلوي وسله والې ډلې هم اوه ماشومان ګومارلي او ترې 

ګټه اخیستی دی. دغه لړۍ د تېرو کلونو سره ورته ده، 

خو کارپوهان ټینګار کوي، چې د سرتیري ماشوم څخه 

و لږ راپور ګټه اخیستنه او ګومارنه په ډېرو موارد

شوی دی، چې زیاتره د امنیتي مسایلو له امله دی. 

دولت د ماشوم سرتیري د ګومارنې او ګټه اخیستنې په 

تور، تراوسه هېڅ پوځي او پولیسي مقام تر عدلي 

تعقیب لاندې نه دی راوستی؛ که څه هم په دې برخه کې 

یو شمېر ادعاوې څېړلی دی. یو شمېر ادارې د هلکانو 

 ۱۸کرې د چمتو کولو لپاره چې ګواکې تر لپاره د تذ

کلونو زیات عمر لري، رشوت اخلي. سربېره پر دې 

چې ملي پولیسو او دولت پلوو رسنیو راپور ورکړ، 

ملیشو د هېواد په شمال کې پر یو شمېر ملکي وګړو په 

زوره کار کوي. دا هغه ملکي کسان دي، چې زده کړه نه 

ځایونو لېږدول ده کړې، او په جعلي ژمنو سره دغه 

کېږي او په میاشتو میاشتو له کمو تجهیزاتو سره په 

 دغو سیمو کې بوخت وي. 

د افغانستان د امنیتي ځواکونو له چوکاټه بهر په 

انساني قاچاق کې پراخه ښکېلتیا، تر ډېره له 

مجازاتو پرته دوام درلود. څارونکو وویل، چې د بچه 

څارنوالانو  بازۍ مرتکبینو د قانون پلیتابه ادارو،

یا هغو قاضیانو ته رشوت ورکوي، چې د دوی دوسیې 

تعقیبوي، ترڅو له عدلي تعقیب څخه خوندي پاتې شي. 

په تېر راپور کې، یادونه شوی و، چې د عامې روغتیا 

یو چارواکی، چې د جنایي دوسیو لپاره قانوني طبي 

معاینات یې ترسره کول، د ولایتي څارنوالانو له خوا 

ندې و، ترڅو د ناوړه ګټه اخیستنې شواهد تر فشار لا

ز. کال د  ۲۰۱۹تایید نه کړي؛ لکه د لوګر ولایت د 

کلونو  ۲۰ -۱۴ناوړه ګټه اخیستنې مورد، چې فعالان د 

ترمنځ سلګونو هلکانو سره د مرکې او څېړنې لپاره 

شپږ میاشتې وخت بېل کړ، چې داسې شواهد یې ترلاسه 

و ماشومان د ښوونکو، موارد ۱۶۵کړل، چې لږترلږه په 

مدیرانو، د مدیرانو مرستیالانو، نورو زده کوونکو او 

نورو چارواکو له خوا، د جنسي ناوړه ګټه اخیستنې 

په دې پېښه کې، یو شمېر زده سره مخ شوي دي. 

کوونکو، د نومرې د ورکړې په بدل کې، د جنسي اړیکو 

پر لرلو اړ ایستل شوي وو. دولت، د هغه ښوونځي مدیر 

ه دندې ګوښه کړ، چې پر بچه بازۍ تورن شوی و، خو ل

وروسته د لوګر ولایت د پوهنې په ریاست په دنده 

وګومارل شو. تر یو نړیوال اعتراض وروسته، څو دولتي 

ادارې لکه لویه څارنوالي، د افغانستان د بشرحقونو 

خپلواک کمېسیون، د پوهنې وزارت، پارلمان او د لوګر 

دعاوې وڅېړلې، خو د څېړنو کیفیت د ولایت مقام، دغه ا

په دې برخه کې متفاوتې وي او پایله د قربانیانو له 

راپور سره په ټکر کې وې. د لویې څارنوالي د څېړنو 

تنه یې  ۱۰تنه عاملین وپېژندل شول، چې  ۲۰له مخې، 

د دغه راپور د پای تر پړاوه د دولت له خوا نیول 

ل و. په جلا شوی و، چې پکې د ښوونځي مدیر هم شام

توګه، د مخکني راپور په پړاو کې، د جنسي قاچاق 

ښځینه قربانیانو ادعا کړې وه، چې څارنوالان او 

قضایي کارکوونکي، د دوی د دوسیو د څېړنو د دوام او 

عدلي تعقیب په بدل کې، له دوی څخه د جنسي رشوت 

 غوښتنه کړې وه. 

پولیسي او قضایي ادارې د انساني قاچاق په تړاو 

ز.  ۲۰۱۷محدود درک درلود. په داسې حال کې، چې د 

کال قانون، د قاچاق او انساني قاچاق لپاره بېل بېل 

تعریفونه وړاندې کوي، دري ژبه چې په افغانستان ډېر 

کارول کېږي، د دغه اصطلاح یعنې د انساني قاچاق او 

ه اصطلاح کاروي او ادارې هم دغه مطلق قاچاق لپاره یو

دواړه سره تلفیقوي. عالي کمېسیون په نامعلوم شمېر 

ادارو او اړوندو کارکوونکو لپاره په دې برخه کې د 

پوهاوي د ورکړې کورسونه وړاندې کړل، چې د یو بهرني 

دولت له خوا یې تمویل کېده. دغه کمېسیون همدارنګه 

انساني قاچاق سره د یو نړیوال سازمان په مرسته، له 

د مقابلې لارښود چمتو کړ. ملي امنیت اداره همدارنګه 

د بچه بازۍ په ګډون د قاچاق د مخنیوي په برخه کې 

سیمینارونه جوړ کړل. ولسمشر،  ۸۹ز. کال  ۲۰۲۰پر 

حکم ورکړ، چې د قاچاق د عدلي څېړنې په کمیت او 

کیفیت کې باید ښه والی راشي. دغه چاره وروسته د دې 

مل شو، قضایي چارواکو ته د قاچاق د قوانینو په لا

تړاو د درېیو ورځینو روزنو د وړاندې کېدو لامل شو. 

په جلا توګه او د یو بهرني هېواد په مرسته او ملاتړ، 

لویه څارنوالي، ستره محکمې او د عدلیې وزارت د 

، نومبرهز. کال تر  ۲۰۲۰ز. کال له اکتوبره د  ۲۰۱۹

خو په تړاو د بچه بازۍ په اړه د جزا کوډ د هغو بر

تنو څارنوالانو، قاضیانو او مدافع  ۳۰۰حکمونه لري، 

وکیلانو ته روزنه وړاندې کړه. د دفاع وزارت د 

بشرحقونو واحد، د بشرحقونو، له ماشومانو څخه د 

ملاتړ قانون او د ماشوم سرتیري له ګومارنې څخه د 

روزنې  سرتېرو ته د پوهاوي ۲۹۲۵مخنیوي په برخو کې، 

وړاندې کړي. د کورنیو چارو وزارت، په کابل او ټولو 

ولایتونو کې د قاچاق/ انساني قاچاق ځانګړو  ۳۴

سره کار ته دوام ورکړ. ملي امنیت اداره، د واحدونو 

افغانستان سرحدي پولیسو او همدارنګه په کابل کې د 

انټرپول یو واحد انساني قاچاق ته د رسېدنې په برخه 

درلود. دغه ادارې، هر یوه روښانه دندې  کې مسوولیت

نه درلودې او پر دې بنسټ، د ملي امنیت اداره، د 

انساني قاچاق په ډېرو برخو او قضیو کې څېړنه کړې 

ده. په داسې حال کې، چې د سرحدي پولیسو اداره په 

سرحدونو کې د انساني قاچاق د پېژندنې او څېړنې 

مېر کارکوونکي لپاره په غوره موقعیت کې و او یو ش

یې د دغه راپور د تدوین کېدو په پړاو له انساني 

قاچاق سره د مبارزې په برخه کې روزنې ترلاسه کړې، 

خو زیاتره کارکوونکي یې له انساني قاچاق د مبارزې 

په برخه کې تجربې او روزنې نه درلودې، او دغه ځواک 

په ټولیزه توګه د انساني قاچاق د قضیو د پېژندنې 

ېړنې په برخه کې اړینې سرچینې نه درلودې. او څ

چارواکو دا ومنل، چې له قاچاق سره د مبارزې په 

برخه کې، په ټولو اړوندو واحدونو کافي پرسونل، 

سرچینې او پوهاوي شتون نه لري. د قانون د مجري 

برخه له ګاونډیو هېوادونو سره همکاري نه لرله، 

 سېدنه وشي. ترڅو له پولې هاخوا د قاچاق قضیو ته ر

 ملاتړ

دولت، د قاچاق د قربانیانو د ساتنې او د مجرمینو د 

مجازاتولو په برخه کې ناکافي هڅې کړې دي. عالي 

 ۵۵۰ز. د قاچاقو  ۲۰۲۰کمېسیون راپور ورکړ، چې پر 

تنه احتمالي قربانیان په ګوته کړی؛ په داسې حال کې 

 تنه وو. که څه هم ۴۹۳ز. کال، ۲۰۱۹چې دغه شمېره پر 

نادولتي سازمانونو هم د دغو شمېرو د اعتبار او کره 

توب په تړاو اندېښنه څرګنده کړې ده. دولت په جلا 

توګه راپور ورکړی، چې د ملي اردو ځواکونو په لیکو 

تنه سرتیري ماشومان په ګوته کړي او هغوی یې  ۲۰کې 

د ماشومانو د ملاتړ مرکزونو ته لېږدولی دی او 

ماشومان یې د ارزګان ولایت د  تنه نور ۳۵همدارنګه 

امنیتي ځواکونو په لیکو کې په ګوته کړي، چې خپلو 

کورنیو ته سپارلي دي. ملي دفاع وزارت، د ملي ارجاع 

چې د مخکنیو راپورونو په دورو کې د ( NRM)میکانیزم 

تصویب کړی یو بهرني هېواد په همکارۍ چمتو شوی و، 

دی. په داسې حال کې د ملي ارجاع میکانیزم د 

قربانیانو د پېژندنې او ملاتړیز خدمتونو ته د هغوی 

د ارجاع لپاره جوړ شوی دی، خو دولت راپور نه دی 

ورکړی، چې له دغه میکانیزم څخه د دغه راپور په لړ 

کې، څرنګه او څومره ګټه اخیستل شوی دی. یو نړیوال 

انیانو د پېژندنې په برخه کې د سازمان، د قرب

اړوندو چارواکو روزنې ته دوام ورکړی دی. یو شمېر 

افغانانو په خپله خوښه بېرته خپل هېواد ستانه شوي 

دي او همدارنګه ځېنې وختونه له پاکستان او ایران 

څخه په زوره هم ایستل کېږي، او بهرنیو قاچاقچیانو 

ېدو مخکې، یو شمېر افغانان له ستنېدو یا ایستل ک

اجباري کار ته مجبوروي. په پولو کې، یو شمېر دولتي 

،  ABPادارې لکه د کډوالو او راستنېدونکو اداره، 

NDS  او AIHRC  د یو شمېر هغو افغانانو په راستنولو

کې همکاري لرل، چې د کډوالي قاچاق قرباني شوي و او 

یو شمېر یې د مراقبت لپاره ارجاع کول. دا روښانه 

، چې اړوندې ادارې د بېرته ستنېدونکو مسله نه وه

کره کوي یا په قاچاق شکمن قربانیان خدمتونو ته 

 راجع کوي. 

پولیسو په منظم ډول، قربانیان پناهځایونو ته نه 

راجع کول او د پناهځایونو کموالی، له قربانیانو 

څخه د ملاتړ پر لاره خنډ ګرځېده. نړیوالو 

سازمانونو ټول له مرستندویانو او نادولتي 

قربانیانو څخه مراقبت کول. نادولتي سازمانونو، 

پناهځایونه  ۲۷ولایتونو کې د ښځو لپاره  ۲۰نژدې په 

چمتو کړي وو، چې د قاچاق قربانیانو په ګډون د 

تاوتریخوالي قرباني ښځو ته ملاتړیز، حقوقي، 

روغتیایي او ټولنیز خدمتونه وړاندې کول او نړیوالو 

و ترې مالي ملاتړ کاوه. پناهځایونه په دې مرستندویان

اړه راپور نه دی ورکړی، چې د قاچاق له څومره شمېر 

قربانیانو سره مرسته کړې ده. نادولتي سازمانونو د 

هلک قربانیانو لپاره له دوو پناهځایونو څخه ګټه 

کلن ټیټ عمر لرونکو نارینه  ۱۸اخیستل، چې یوازې تر 

لتي پناهځای نه شي کولی، وو سره مرسته کوله. هېڅ دو

چې د قاچاق پاخه عمرلرونکي نارینه وو ته ځای 

ورکړي. په یو شمېر وختونو کې، دولت د قاچاقو ماشوم 

قربانیان په دارالایتامونو کې ساتل او یو شمېر 

روزنځایونو د ماشومانو په قاچاق کې ښکېل وو. 

سربېره پر دې، د هلک ماشومانو لپاره د کافي ځای د 

الي په صورت کې، اړوندې ادارې بې سرپرسته نشتو

ماشومان نیول او د اصلاح او تریبت په مرکزونو کې یې 

ساتل. اړوندې ادارې، کله چې نه شوای کولی، چې 

نارینه یا ښځینه قربانیان په پناهځایونو کې وساتي، 

نو په بندیخانو کې یې ساتل. عالي کمېسیون راپور 

 ۶۰۰کې، د قاچاقو ز. په بهیر  ۲۰۲۰ورکړ، چې د 

قرباني، د رواني، روغتیایي مراقبتونو او روزنیزو 

خدمتونه ترلاسه کړي دي. له تیوري پلوه، د ښځو چارو 

وزارت، د قاچاقو ښځینه قربانیانو او د کار او 

ټولنیزو چارو وزارت د قاچاقو هلک قربانیانو لپاره 

خدمتونه وړاندې کوي، خو په عمل کې نه د ښځو چارو 

ت او نه هم د کار او ټولنیزو چارو وزارت، له وزار

قربانیانو څخه زیات ملاتړ کړی دی. د کورنۍ د 

ولایتونو کې، د قاچاقو د  ۱۹لارښوونې مرکزونه په 

قربانیانو په ګډون د ښځو او ماشومانو لپاره، حقوقي 

ټولنیز  ۲۵۰او ټولنیز خدمتونه وړاندې کوي. دولت، 

ه کسان یې ګومارلي، چې کارکوونکي په ځانګړې توګه هغ

د قرباني ماشومانو سره د مرستې په برخه کې روزل 

شوي دي. له ماشومانو څخه د ساتنې کاري شبکه 

(CPAN چې د کار او ټولنیزو چارو وزارت تر څارنې ،)

لاندې له نادولتي سازمانونو، مدني ټولنې او دولتي 

ولسوالیو کې فعاله وه  ۱۷۰ادارو څخه جوړه ده، په 

کولی شوای، چې د قرباني ماشومانو لپاره یو لړ او 

خدمتونه او سرپناه چمتو کړي. له ماشومانو څخه د 

ساتنې کاري شبکه یوازینې اداره وه، چې له کابل څخه 

بهر، د ماشوم د قاچاق په ګډون د ماشومانو په ملاتړ 

 پورې اړوندو مسلو ته رسېدنه کوله. 

د ښکېلتیا په  د ماشوم په قاچاق کې، د مور او پلار

مواردو کې، اړوندې ادارې، له دې پرته چې ډاډمن شي، 

چې والدین د بیا لپاره خپل ماشوم د قاچاق له ګواښ 

سره نه مخ کوي، هغوی بېرته خپلو کورنیو ورګرځوي. د 

کورنیو چارو وزارت راپور ورکړ، چې په ارزګان ولایت 

تنه ماشومان چې قاچاق شوي وو، خپلو کورنیو  ۳۵کې 

ته بېرته ستانه کړی دی. په دې راپور دا نه و 

راغلی، چې دوی ډاډمن شوی، چې د ماشومانو کورنۍ د 

دوی لپاره امن او کنه. دولت له ماشومانو څخه د 

ساتنې میکانیزمونو د پیاوړتیا په موخه، چې کولی شي 

له قرباني ماشومانو سره مرسته وکړي، یو شمېر 

اپور په دوره کې، اقدامات ترسره کړي دي. د تېر ر

ولسمشر څو وزارتونو ته حکم کړی، چې د لویې 

څارنوالي، بشرحقونو خپلواک کمېسیون او عدلیې وزارت 

د استازو په ګډون، د ماشومانو د ساتنې ملي کمېټه 

 جوړه کړي، ترڅو د بچه بازۍ پېښو ته رسېدنه وکړي. 

دولتي مفتشین په دې برخه کې د قاچاقو شکمنو 

ه تل مرکې نه کولې او ځېنې وختونه قربانیانو سر

قربانیانو ته کافي امنیتي ملاتړ نه چمتو کول، ترڅو 

په ډاډمنه زړه د هغه څه په اړه خبرې وکړي، چې 

رامنځته شوی دی. قربانیان، په ځانګړې توګه د بچه 

بازۍ قربانیان، د امنیتي ځواکونو له خوا د ناوړه 

، خپلې ټولنې ګټه اخیستنې او مجازاتو، د قاچاقچیانو

د غچ اخیستنې او ان د خپل ژوندانه په برخه کې وېره 

لرله. په قاچاق پورې اړوند پیغور په دې برخه کې 

خنډ ګرځېدل، چې قربانیان د قانون د تطبیق لپاره 

خپله دوسیه رسمي کړي یا د مراقبتونو په لټه کې وي. 

د بچه بازۍ څو تنو قربانیانو راپور ورکړ، چې کله 

له پېښه رسمي کول، د پولیسیو د جنسي ګټه دوی خپ

اخیستنې قرباني شوی او ورپسې له دوی سره د مجرم په 

توګه چلند شوی او کله هم دوی نیول شوی او مجازات 

شوي دي. په مخکنی راپور کې، د جنسیت د قاچاق په 

تړاو په دوو مهمو پېښو کې، چې په لوګر ولایت کې د 

او د ښوونځیو د ښوونکو سپورت یو لوړ پوړی چارواکی، 

او پولیسو له خوا ترسره شوي وو، د پېښې په اړه 

راپور ورکوونکي، د عاملانو له خوا د غچ اخیستنې په 

تړاو خبر ورکړ، او دوی د ملاتړ د نشتوالي له امله 

افغانستان څخه وتښتېدل. همدارنګه په تېره دوره کې 

تړ د راپور ورکړل شوی و، چې له قربانیانو څخه د ملا

نشتوالي له امله، د کورنۍ غړو او طالبانو، لږترلږه 

 ۱۳د جنسي قاچاق اته تنه قربانیان چې یو شمېر یې 

کلن و، د بې ناموسۍ په جرم وژلی دی. څارونکو راپور 

ورکړ، چې سپارښتنه نه کوي، چې قربانیان د قانون 

تطبیق ادارو ته د قاچاقچي په اړه راپور ورکړي، یا 

استو کې ګډون وکړي، ځکه په دې برخه کې د محکمې په ن

دوی د پام ګواښونه موجود دی او دوی له کافي ملاتړ 

څخه برخمن نه دی. د افغانستان قوانین څارنوالانو ته 

اجازه ورکړي، چې د قربانیانو لپاره د جبران غوښتنه 

وکړي، خو ټول څارنوالان دغه چاره نه ده ترسره کړې 

ترسره کړې هم ده، نو تر  او هغه کسان، چې دغه چاره

ډېره بریالی نه و. په دې برخه کې هېڅ راز راپور 

نشته، چې د دغه راپور د تدوین په موده کې، کوم 

قرباني ته جبران ورکړ شوی وي. د قاچاقو بهرنیو 

قربانیانو هم لکه افغان قربانیانو خدمتونو ته 

محدوده لاسرسي درلوده. د افغانستان قوانین بهرنیو 

نیانو ته اجازه ورکوي، چې لږترلږه شپږ میاشتې قربا

افغانستان کې پاتې شي. عالي کمېسیون د بهرنیو 

قربانیانو د پېژندنې په برخه کې کوم راپور وړاندې 

 نه کړ. 

د جزا کوډ دا منعه کوي، چې د قاچاقو قربانیانو د 

هغه کړنې له امله مجازات شي، چې د دوی قاچاقچیانو 

له دې سره سره، د عدالت رسمي ترسره کړی دی. خو 

سیستم او نارسمي سیستم چې په کلیوالي سیمو کې د 

طالبانو له خوا اداره کېږي، دواړه د قاچاق 

قربانیان نیول، بندیانول او مجازاتول.  د قاچاقو 

یو شمېر ښځینه قربانیان د هغه کلتوري نورمونو او 

دودونو له امله، ښځې نه شي کولی له نارینه قضایي 

کارکوونکو سره تعامل ولري، پر دې نه توانېدل، چې 

رسمي عدلي سیستم ته لاسرسی ولري. په داسې حال کې، د 

جنسي قاچاق ښځینه قربانیانو نه شوای کولی، عدلي 

سیستم ته لاسرسی ولري؛ اړوند کارکوونکي د دوی یو 

شمېر د اخلاقي جرم له امله مجازاتول. په کلیوالي 

یستم د لاسرسي نشتوالی، هم تر سیمو کې عدلي رسمي س

ډېره بریده ښځې اغېزمن کړی دی. په کلیوالي سیمو کې 

د ټولنې مشرانو دواړه جنایي او مدني شخړې اوارولې 

او د جنسي قاچاق قربانیان یې، د اخلاقي جرم په تور، 

مجازاتول. طالبانو هم د خپلو دودیزو عدلي کړنلارو 

رینه قربانیان او له لارې، د جنسي قاچاق یو شمېر نا

هلکان، مجازاتول او پر اجباري کار یې مجبورول. 

اړوندې ادارې هم په ورته توګه د جنسي قاچاق 

قربانیان مجازاتول. اړوندې ادارې، د بچه بازۍ 

قربانیان د مجرمو لوی نارینه قاچاقچیانو په توګه 

تر عدلي تعقیب راوستل.  اړوندې ادارې د جنسي قاچاق 

، د جزا ورکولو په بڼه د څو کلونو هلک قربانیان

لپاره د اصلاح او روزنې مرکزونو کې ساتل. بېلابېلو 

سازمانونو راپور ورکړ، چې په دغو مرکزونو کافي 

خواړه او کافي روزنیز خدمتونه نشته، او ادعایې 

وکړه، چې د جنسي قاچاق قرباني هلکان او ماشوم 

 سرتېري له جنسي تاوتریخوالو سره مخ کېږي. 

ویل کېږي، چې د ماشومانو د اصلاح او روزنې مرکز، 

نیول شوي ماشومان مجرم ګڼي او پر هغوی د وارد شویو 

تورونو په اړه هغوی خبر نه ورکوي او له مدافع 

وکیلانو څخه خبر نه وي. اړوندې ادارې، کله کله 

قربانیان د جعلي هویتي سند د درلودلو له امله، تر 

لي. د دولتي ځواکونو له خوا قانوني تعقیب لاندې راو

تر نیول کېدو وروسته، د مخالفو ډلو ټول سرتیري 

ماشومان په لومړي سر کې د ملي امنیت په توقیف خونو 

کې ساتل کېږي او کله کله د ماشومانو د روزنې او 

اصلاح مرکز ته لېږدول کېږي او بیا د قاچاق، جګړو، 

کې ساتل پرېښودلو شویو قرباني ماشومانو په پناهځای 

کېږي، چې د کار او ټولنیزو چارو وزارت پورې اړه 

کال په بهیر کې د ملي  ۲۰۲۰لري. اټکل شوی، چې د 

، په ۳۰تنه ماشومان ۱۲۵امنیت په توقیف خونه کې 

تنه ساتل کېدل، په دې اړه چې د  ۳۰پناهځای کې 

ماشومانو د اصلاح او روزنې په مرکز کې څومره 

از کره شمېره شتون نه ماشومان ساتل کېدل، هېڅ ر

درلود. دولت په ټولیزه توګه د ماشومانو لپاره پنځه 

پناهځایونه جوړ کړی او دوه نور تر جوړېدو لاندې دي. 

کلنو ټیټ عمرلرونکي ماشومان، چې د  ۱۲دولت، تر 

وسله والو ډلو له خوا په زوره ګومارل شوي، په 

تروریزم پورې اړوندو جنایاتو په جرم، نیسي، 

 نوي او تر عدلي تعقیب لاندې راولي. بندیا

 مخنیوی

دولت، له قاچاق سره د مبارزې په برخه کې، د 

مخنیوونکو پروګرامونو او پلانونو د ترلاس لاندې نیولو 

په برخه کې، زیاتې هڅې کړې دي، خو د دغو پلانونو د 

پلیتابه او د قاچاق د مخنیوي په برخه کې د دولت 

اقدامات کافي نه وو. عالي کمېسیون، له انساني 

ز. کال  ۲۰۲۰اکه کمېټه په قاچاق سره د مبارزې خپلو

په دفاع وزارت کې دوه ځله غونډې وکړي او تخنیکي 

کمېیټه یې دولس غونډې جوړې کړي. د عالي کمېسیون د 

وزارتونو کې له کم نفوذ څخه کار کچه کمېټه، په غړو 

برخمنه او کمه بودجه لرله؛ په دې توګه د زیاترو 

پر غونډو د همغږي او بودجې د تمویل په برخه کې 

نادولتي موسسو تکیه لرله. عالي کمېسیون، له دولت 

غوښتنه وکړه، ترڅو بودجه او کارکوونکي یې زیاته 

کړي، او د وزیرانو په کچه د غړو ترمنځ د همکارۍ 

کچه زیاته او ظرفیتونه لوړاوي ومومي، خو د دغه 

راپور د چمتو کېدو په پړاو، دغه غوښتنو ته رسېدنه 

قاچاق سره د مبارزې کمېسیون نه وه شوې. له انساني 

ولایتونو کې د  ۱۶د ولایتونو په کچه یوازې په 

 ۳۴والیانو تر مشري لاندې فعالیت درلود؛ خو په 

ولایتونو کې د فعالیت لپاره پروګرامونه ترلاس لاندې 

درلود. د دغو کمېټو د غونډو او د ګټورتیا د کچې په 

پردې،  تړاو، هېڅ راز راپور شتون نه درلود. سربېره

ولایتونو کې له قاچاق سره د  ۳۳د ولسمشر دفتر، په 

دولت، په اړه خبر ورکړ. د شتوالي مبارزې د بنسټونو 

-۲۰۱۸درلود، چې له   (NAP)د قاچاق ضد یو کاري پلان 

موده یې تر پوښښ لاندې راوستله. د دغه راپور   ۲۰۲۰

د چمتو کېدو په پړاو کې، د ملي امنیت شورا د قاچاق 

ی ملي پلان تشریح کړ، چې د کورنیو چارو، ملي ضد نو

دفاع وزارت او ملي امنیت ادارې او نورو اړوندو 

وزارتونو لپاره ځانګړي اقدامات انځورول: کابینه د 

قاچاق ضد نوي ملي پلان تایید کړ، خو د دغه راپور د 

چمتو د پای په پړاو کې، لا هم د ولسمشر د نهایي 

یې وزارت همدارنګه له یو تصویب په انتظار کې و. عدل

نړیوال سازمان سره د انساني قاچاق په اړه د کلني 

ملي راپور د خپراوي په موخه، د معلوماتو له 

شریکولو څخه ډډه وکړه. عالي کمېسیون، د نړیوالو 

سازمانونو او نادولي موسسو په همکارۍ سره، د عامه 

 ۸۰۰۰پوهاوي پروګرامونه ترلاس لاندې ونیول، چې تر 

یات وګړي، دولتي کارکوونکي او امنیتي ځواکونو ز

سرتیري تر پوښښ لاندې راوستل. په جلا توګه، څو 

ادارې، د زیانمنوونکو ډلو لپاره له قاچاق سره د 

 ۲۰۲۰مبارزې په تړاو د پوهاوي غونډې جوړې کړې: د 

ز. کال په بهیر کې د عامې روغتیا وزارت د پوهاوي د 

زیات هغه افغان  ۱۳۵۰۰ورکړې پروګرامونه، چې تر 

وګړي تر پوښښ لاندې راوستل، چې له ایران، پاکستان، 

یونان، ترکیې او نورو اروپایي هېوادونو څخه بېرته 

ایستل شوي وو. د ښځو چارو وزارت د قاچاق په تړاو د 

زیاتو دولتي او  ۱۰۰پوهاوي پروګرامونه، چې تر 

دې نادولتي چارواکو، د کلیو مشرانو او نورو ته وړان

 شول. 

ز. کال د لوګر پېښې ته په  ۲۰۱۹د پوهنې وزارت، په 

غبرګون، په ښوونځیو کې د جنسي ځورونې او ناوړه ګټه 

اخیستنې د مخنیوي په موخه یوه پالیسي تدوین کړه. د 

پوهنې وزارت، د لوګر پېښې له حقوقي مدافعینو  سره 

کار وکړ، ترڅو د ښوونځیو مقررات او تعلیمي نصاب 

ي، چې دغه اصلاحیه بڼه، د ماشومانو پر اصلاح ش

خوندیتوب، د قاچاق ضد قوانینو په تړاو لکه د بچه 

بازۍ مقررات، چې بچه بازۍ ناقانونه چاره ګڼي، د 

او د قربانیانو پر ملاتړ ټینګار کوي.  وپوهاوي اړتیا

حقوقي مدافعینو همدا راز د لوړو زده کړو وزارت له 

چارواکو سره کار وکړ، ترڅو د پوهنتونونو په 

بنسټونو کې، انساني قاچاق، جنسي ځورونې او ناوړه 

ګټه اخیستنې ته د رسېدنې په موخه، کړنلارې او 

ت، د پروتوکلونه تدوین او پلي کړي. دفاع وزار

کورنیو چارو وزارت، د ملي امنیت اداره په دې برخه 

کې له ماشومانو څخه د ملاتړ خپله ګډه پالیسي تدوین 

کړه او په خپراوي یې اقدام وکړ. دولت، د فارس خلیج 

د څنډو هېوادونو سره، د مهاجرو کارګرو په تړاو یو 

لړ هوکړه لیکونه لاسلیک کړ، خو د دغه راپور د چمتو 

پړاو لا پلی شوی نه و. لویه څارنوالي کېدو په 

له څرګنده کړه، چې د دغه راپور د چمتو په موده کې، 

د ماشومانو د وزارتونو او نورو نادولتي ادارو څخه 

ې. د قضیو د راپور ترلاسه کړ هیې نه د ه قضیهکار کوم

شویو مواردو کموالي ته په پام سره، کارپوهانو 

لنیزو خدمتونو ادارو ارزونه وکړه، چې د جزایي او ټو

 ترمنځ د ارجاع عملي میکانیزم شتون نه لري. 

د کورنیو چارو وزارت د ملي پولیسو په لیکو کې د 

 ۳۴ماشومانو له ګومارنې څخه د مخنیوي په موخه، په 

ولایتونو کې د ماشومانو د ملاتړ واحدونه یې فعال 

ساتلي دي. د یو نړیوال سازمان د راپور له مخې، دغه 

تنو  ۱۸۷ونه د ملي پولیسو په لیکو کې د واحد

ماشومانو له ګومارنې څخه مخنیوی کړی دی. دفاع 

ز. کال په بهیر کې د  ۲۰۲۰وزارت راپور ورکړ، چې د 

تنو ماشومانو له ګومارنې څخه مخنیوی کړی دی.  ۹۰

سربېره پر دي، د دفاع وزارت په هغو څېړنو کې، چې د 

ل شوی دی، د سیمه ییزو پولیسو چې اوسمهال منح

تنه  ۱۳۱پخواني پرسونل په تړاو ترسره شوې وي، 

هلکان وپېژندل شول، چې د هغوی له منلو څخه ډډه 

راپور ورکړ، چې د ملي  نادولتي موسسې ېوشوه. یو

د ماشوم ملاتړ واحدونه، په کافي پولیسو لپاره 

اندازه مجهز نه دي، او همدارنګه د څارنې لپاره په 

وي کارکوونکي نه لري. دولت د کافي اندازه روزل ش

هغو ماشومانو لپاره، چې د ماشوم ملاتړ واحدونو له 

خوا په ګوته شوي او له امنیتي ځواکونو څخه یې له 

یو ځای کېدو مخنیوی شوی، په کافي اندازه د ارجاع 

بنسټونه نه لري، ترڅو د هغوی لپاره سرپناه او 

ی کړي. خدمتونه چمتو او له خپلو کورنیو سره یې یوځا

پر دې بنسټ، ماشومان د ګومارنې او ګټه اخیستنې او 

همدارنګه د اجباري کار نورو ډولونو په وړاندې ډېر 

 زیانمنوونکي دي. 

 : )پروفایل( د انساني قاچاق شاخصونه

لکه څرنګه چې په تېرو پنځو کلونو راپور شوی دی، د 

انسان قاچاق مرتکبین په افغانستان کې له کورنیو او 

یو قربانیانو څخه له هېواده بهر ناوړه ګټه بهرن

اخلي. کورني قاچاق تر پولو ها خوا قاچاق څخه ډېر 

، له نارینه وو، ښځو او ماشومانو قاچاقچیاندود دی. 

څخه د کار په بدل کې پور، چې د اجباري کار یو ډول 

دی، چې د پور د پوره کولو په موخه هغوی مجبور دی 

په داسې حال کې چې وګړو د کار وکړي، کار اخلي. 

خپلو لګښتونو لپاره پور اخیستل، نو د قاچاقچیانو 

، د قاچاقچیانله ناوړه ګټه اخیستنې سره مخ کېدل. 

کورنیو ټول غړي دې ته اړ ایستل، چې د کار په بدل 

کې پور سیستم کې، د خښتیو په بټیو کې چې زیاتره د 

اوبدلو افغانستان په ختیځ کې معمول دی، او د غالیو 

په صنعت کې په ټول هېواد کې، کار وکړي. د داخلي 

قاچاق، زیاتره قربانیان، هغه ماشومان دي، چې دې ته 

اړ دي، د غالیو اوبدلو، د خښتیو بټیو، د کور 

کارونو، سوداګریز جنسي اړیکو، درویزه ګرۍ، د 

کوکنارو کرکیلي او حاصل اخیستلو، د مالګو په کان، 

توکو قاچاق او د لاریو کلنري  له پولو هاخوا نشه یي

برخو کې کار وکړي. یو شمېر افغان کورنۍ په شعوري 

توګه خپل ماشومان د جنسي اړیکو قاچاق لکه بچه بازۍ 

برخه کې، خرڅوي. د تریاکو تولیدوونکي کورنۍ، کله 

کله خپل ماشومان د تریاکو قاچاقچیانو سره د خپل 

شمېر پر  حساب د تسویې لپاره پر هغوی خرڅوي او یو

نشه یي توکو روږدو میندو او پلرونو خپل ماشومان د 

جنسي اړیکو له قاچاق سره مخ کوي، یا هغوی د ناوړه 

کارونو پر نورو ډولونو لکه درویزګرۍ مجبوروي. یو 

شمېر دارالایتامونه، چې د نادولتی ادارو له خوا 

اداره او د دولت له خوا پرې څارنه کېږي، ماشومان 

اچاق سره مخ کوي. د تېر راپور په موده له انساني ق

کې، یو شمېر دولتي چارواکو ادعا وکړه، چې لوړپوړي 

چارواکي ښځې د دندې د ورکړې او ارتقا په بدل کې، 

جنسي اړیکې ته اړباسي. قربانیان ادعا وکړه، چې یو 

شمېر عدلي او قضایي چارواکي، د دوی د دوسیو د 

ي اړیکو غوښتنه تعقیب په بدل کې له دوی څخه د جنس

ماشومانو، د ښوونکو،  ۱۶۵ز. کال  ۲۰۱۹پر کړې ده. 

مدیرانو او د قانون سیمه ییز مجریانو له خوا د 

جنسي ځورونې په اړه خبر ورکړ او څرګند یې کړل، چې 

د نومرې د ورکړې په بدل کې له دوی څخه د جنسي 

اړیکو غوښتنه شوې او همدارنګه له دوی څخه د بچه 

کار اخیستل شوی دی. یو شمېر هلکانو چې بازۍ لپاهر 

د ناوړه جنسي ګټه اخیستنې او قاچاق په تړاو پولیسو 

 ته راپور ورکړ، چې د پولیسو له خوا پرې تیری وشو. 

افغان امنیتي ځواکونه او نادولتي وسله والې ډلې په 

ناقانونه توګه د جنګي او ناجنګي موخو لپاره 

. مخالفي ډلې، لکه ماشومانو جذبوي او ترې ګټه اخلي

طالبان او داعش له ماشومانو څخه په جګړو، د 

ماینونو اېښودلو، وسلې لېږد، څارګرۍ او نورو جګړه 

طالبان په افغانستان او ییزو موخو لپاره ګټّه اخلي. 

پاکستان کې له خپلو مدرسو څخه چې هلته هغوی پوځي 

او مذهبي زده کړه ورکول کېږي، ماشوم سرتیري ګوماري 

کله کله کورنیو ته مدرسې ته د خپلو ماشومانو د  او

لېږلو په بدل کې نغدې پیسې ورکوي. وسله والې ډلې د 

بېوزلو او کلیوالي سیمو ماشومان په ځانګړې توګه 

هغه سیمې چې د طالبانو تر ولکې لاندې دي، خپل هدف 

ګرځوي. طالبان پاخه عمرلرونکي ښځې تښتوي. طالبان 

ي، چې هلته د ماشومانو د جنسي ناقانونه بندیخانې لر

قاچاق قربانیانو او هغه لویان چې په اخلاقي جرایمو 

تورن شوي، ساتل کېږي او هغوی اجباري کار ته 

اړایستل کېږي.د افغانستان ملي پولیس او سیمه ییز 

پولیس، له ماشومانو څخه د جنګي او ناجنګي موخو 

ي او لپاره کار اخلي، هغوی مجبوروي، چې وسله ولېږدو

د شخصي باډیګار، جنسي مرییونو په توګه کار وکړي او 

له هغوی څخه د بچه بازۍ موخو لپاره کار اخلي. دولت 

پلوي ملیشې، چې له دولت څخه مالي ملاتړ ترلاسه کوي، 

له ماشومانو څخه په لومړۍ درجه کې د ملاتړ او بچه 

 بازۍ موخو لپاره کار اخلي. 

د  قاچاقچیانډون د دولتي او پوځي چارواکو په ګ

کلنو ماشومانو څخه د  ۹هېواد په ټولو برخو کې، له 

بچه بازۍ موخو لپاره ګټه اخلي. د هېواد په شمالي 

ولایتونو د بچه بازۍ زیاتره قاچاقچیان د ټولنې 

مشران یا نور وګړي دي. د دې پرخلاف، په سویلي 

ولایتونو کې، د بچه بازۍ زیاتره ترسره کوونکي او 

د پولیسو، سیمه ییزو پولیسو او اردو مرتکبین، 

چارواکي دي. سیمه ییزو چارواکو په ټوله دا تایید 

کړ، چې زیاتره پولیس په ځانګړې توګه د پوستو 

قوماندانان، ماشومان د بچه بازۍ موخو او جنسي 

اړیکو لپاره د هېواد پّه ټولو برخو په ځانګړې توګه 

بانیانو کندهار ولایت کې، ګوماري. د بچه بازۍ قر

چې دا ټولیزه خبره ده، نادولتي سازمانونو ته ویلی، 

چې د بچه بازۍ مرتکبین او ترسره کوونکي، د پوځي 

قوماندانانو او سیمه ییزو مشرانو په ګډون، 

زورواکان دي. نړیوالو سازمانونو نژدې د ټولو ډلو 

په تړاو د بچه بازۍ په اړه راپور ورکړ. ویل کېږي، 

ملي اردو ځواکونو او دولت پلوه چې د ملي پولیسو، 

ملیشې یو شمېر ماشومان په ځانګړې توګه د بچه بازۍ 

لپاره ګوماري. د بچه بازۍ ترسره کوونکي، له 

د قانون له مجریانو، مجازاتو څخه د تېښتې لپاره 

څارنوالانو او قاضیانو سره له اړیکې څخه ګټه اخلي 

 یا هغوی رشوت ورکوي. 

افغان کارګر کډوال چې  865،793ز. کال نژدې  ۲۰۲۰پر 

سند یې نه درلود، له ایران او پاکستان څخه ستانه 

شول. قاچاقچیان په ځانګړې توګه له دغو راستانه 

شویو کډوالو څخه په کرنې کې اجباري کار، د خښتیو 

بټیو او غالي اوبدلو صنعت کې کار اخیستل. ترکیې هم 

ال له تنه افغان کډو ۲۴۰۰۰ز. کال نژدې  ۲۰۱۹پر 

خپلې خاورې څخه وایستل. په داسې حال کې، چې زیاتره 

دغه کډوال تر دې مخکې په قربانیان کډوال کارګر و، 

ایران کې کار اړ ایستل شوي وو، یا په سوریه کې د 

، په قاچاقچیانجنګېدو لپاره مجبور کړای شوي وو. 

په  –پاکستان کې مېشت افغانان خپل هدف ګرځولی 

میلیونه کډوال د راجسټریشن  ۱.۴پاکستان کې نژدې 

نور د افغانستان تذکره لري او له  ۸۸۰۰۰۰کار لري، 

تنو نور کوم سند نه لري. د  ۵۰۰۰۰۰تر  ۳۰۰۰۰۰

پای ته  POR او  ACCپاکستان دولت اجازه ورکړه چې د 

ورسېږي او دغه چاره د دې لامل شو، چې زیاتره 

نونو افغانان له استثمار سره مخ شي. نړیوالو سازما

د کډوالو هغه قضیې مستندې کړي، چې خپل ماشومان پر 

ځایي مغازه لرونکو پلوري. یو شمېر قاچاقچیانو 

پوروړو کډوال یې د اجباري کار او جنسي قاچاق موخو 

 لپاره هدف وګرځول. 

افغان نارینه، ښځې او ماشومان له هېواده بهر د ځان 

یران، لپاره د کار موندلو په موخه، په لومړي درجه ا

ته مخه کوي. یو شمېر پاکستان او اروپا کې، منځګړو 

منځګړو یا کارګومارونکي افغانان قاچاق یا جنسي 

اړیکې اړ باسي. یو شمېر هغه ښځې او نجونې، چې په 

افغانستان، هند، ایران او پاکستان کې پر مېړونو 

پلورل کېږي، د خپلو نویو مېړونو له خوا د جنسي 

ور د خدمتګار په توګه د ناوړه اړیکو قاچاق او په ک

ګټه اخیستنې وړ ګرځي. د یو نړیوال سازمان د راپور 

د چمتو کېدو په بهیر کې، د له مخې، د دغه راپور 

پراخې اغېزې او همدارنګه په یو شمېر  ۱۹کوید 

ولایتونو د وچکالي له امله، دغه چاره لا پسې ګړندی 

افغان کړي، چې کورنۍ خپلې نجونې وپلوري. یو شمېر 

کورنۍ په زوره خپل زامن ایران ته لېږي، ترڅو د خپل 

ولور او واده پیسې وګټي. افغان نارینه او هلکان په 

ایران، پاکستان، یونان، ترکیه او د خلیج حوزې 

هېوادونو کې په اجباري توګه د کرنې او ساختماني 

برخو کې کار ته اړ ایستل کېږي او د کار په بدل کې 

، په ایران کې په قاچاقچیانکوي.  پور په ډول کار

ځانګړې توګه د ایران جنایتکارې ډلې، له افغان 

ماشومانو څخه په اجباري کارونو لکه درویزه ګري، د 

سړک پر سر خرڅلاو او اجباري جنایت لکه د نشه یي 

توکو، تیلو او دخانیاتو د قاچاق په برخه کې کار 

اخلي. د ایران پولیس، ځېنې وختونه هغه افغان 

د قاچاق قرباني دي، تر ایستلو مخکې ماشومان، چې 

نیسي، ځوروي او ترې پیسې اخلي. د ایران دولت او د 

اسلامي انقلاب سپاره پاسداران، په نیولو او 

افغانستان ته د ایستلو په ګواښ سره، افغان کډوال 

چې کلن ماشومان دې ته اړ باسي،  ۱۲په ځانګړې توګه 

 په سوریه کې د جګړې ډګر ته ولاړ شي. 

انساني قاچاق شبکې، په ایران کې مېشت افغان  د

وګړي، اروپا ته قاچاق کوي او هغوی د جنسي اړیکو د 

قاچاق هدف ګرځوي او هغوی دې ته اړ باسي، چې په 

رستورانتونو کې کار وکړي، ترڅو د دوی پورونه پوره 

کړي. یو شمېر قاچاقچیانو په جرمني، مجارستان، 

ان د بچه بازۍ لپاره مقدونیه او صربستان افغان هلک

و، له چین، ایران، پاکستان، قاچاقچیانکارولی دی. 

فلیپین، سریلانکا او تاجکستان څخه نجونې په 

افغانستان کې تر جنسي قاچاق راوستي دي. د کار د 

ځواک د ګومارنې یو شمېر سازمانونه، د غوره کاري 

فرصتونو په پلمه، بهرني کارګران له سویلي او مرکزي 

خه افغانستان ته راولي او تر راتلو وروسته اسیا څ

 پر هغوی اجباري کارونه کوي. 

 


